
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 1997 թվականի օգոստոսի 8-ի “Հայաստանի Հանրապետությունում գիտական աստիճանաշնորհման կանոնակարգը հաստատելու մասին” N 327 որոշման մեջ կատարել հետևյալ փոփոխությունները և լրացումները՝ 
1) որոշմամբ հաստատված կանոնակարգի`
ա. 9-րդ կետը լրացնել հետևյալ պարբերությամբ. “Թեմա հաստատելու թույլտվություն ստանալու համար մասնագիտական հիմնարկը պետք է դիմի ԲՈՀ՝ թեկնածուական ատենախոսության համար տվյալ մասնագիտությամբ առնվազն  գիտությունների 1 դոկտոր կամ գիտությունների 2  թեկնածու, իսկ դոկտորականի համար՝ առնվազն  գիտությունների 2 դոկտոր կամ գիտությունների 3 թեկնածու հաստիքային աշխատողների առկայության պայմանով”,
բ. 10-րդ կետի 1-ին պարբերությունը լրացնել հետևյալ պարբերությամբ. “Թեկնածուական ատենախոսությունների պաշտպանության համար անհրաժեշտ է առնվազն երեք գիտական հոդված, այդ թվում առանց համահեղինակների` մեկը: Մենագրության առկայության դեպքում անհրաժեշտ է առնվազն մեկ գիտական հոդված։ Դոկտորական ատենախոսությունների պաշտպանության համար անհրաժեշտ է առնվազն քսան գիտական հոդված, այդ թվում` առնվազն հինգը՝ օտարերկրյա պետություններում տպագրվող գրախոսվող գիտական հրատարակություններում (հայագիտական բնույթի աշխատանքների դեպքում` երկու, բացառությամբ ՙհայոց լեզու՚ մասնագիտությունից): Առանց համահեղինակների աշխատանքների թիվը պետք է լինի առնվազն հինգը (փորձարարական կամ կլինիկական բնույթ ունեցող ատենախոսությունների դեպքում` երկու): Մենագրության դեպքում (առնվազն 14 տպագրական մամուլ ծավալով)  գիտական հոդվածների թիվը կրճատվում է մինչև տասնհինգը։ Գիտական զեկուցման դեպքում անհրաժեշտ է առնվազն հիսուն գիտական հոդված”,
գ. 16-րդ կետի 2-րդ պարբերությունը լրացնել հետևյալ պարբերություններով. “Խորհրդում ընդգրկվում են խորհրդի մասնագիտություններով գիտությունների դոկտորներ, որոնք վերջին հինգ տարում ունեն առնվազն մեկ հրատարակված մենագրություն կամ առնվազն 5 գիտական հոդված կամ եղել են պաշտպանած ատենախոսության գիտական ղեկավար։ Եթե տվյալ մասնագիտությամբ գիտությունների դոկտորների թիվը չի բավարարում պաշտպանություն կազմակերպելու համար, խորհրդում կարող են ընդգրկվել հարակից բնագավառների կամ մասնագիտությունների գիտությունների դոկտորներ, նաև տվյալ մասնագիտությամբ գիտության թեկնածուներ, որոնք վերջին հինգ տարում ունեն առնվազն  մեկ հրատարակված մենագրություն կամ առնվազն 10 գիտական հոդված։
Խորհուրդը հաստատվում է մինչև երեք տարի ժամկետով, որից հետո նրա գործունեության ժամկետը կարող է երկարացվել”,
դ. 18-րդ կետը լրացնել հետևյալ նախադասությամբ. “Օտարերկրյա քաղաքացիների ատենախոսության պաշտպանության ծախսերը հատուցվում են վճարովի հիմունքներով:”,
ե. 19-րդ կետից հանել “փիլիսոփայությունից” բառը,
զ. 31-րդ կետում “8-րդ” բառից հետո լրացնել “10-րդ և 11-րդ” բառերը,
է. 5-րդ բաժինը լրացնել հետևյալ բովանդակությամբ նոր՝ 36-րդ կետով. 
“36. Գիտական աստիճանի վկայագրի համապատասխանեցումը՝ համարժեքության ճանաչումը և հաստատումը, կատարվում է գիտնականի դիմումով՝ համապատասխան փաստաթղթերի և հրատարակված գիտական աշխատանքների առկայությամբ։ Վերաատեստավորման նպատակով ներկայացված ատենախոսությունը, սեղմագիրը (կամ դրանց հավասարազորները) տրվում է փորձաքննության՝ սույն կանոնակարգի 7-րդ կամ 8-րդ և 11-րդ կետերի պահանջներին համապատասխանությունը պարզելու համար։ 

Ելնելով գործի ուսումնասիրությունից՝ ՀՀ ԲՈՀ-ն ընդունում է որոշում համապատասխանեցման կամ մերժման մասին”։
2. Սույն որոշման 1-ին կետի <<բ>> ենթակետի պահանջները տարածվում են այն հայցորդների վրա, որոնց ատենախոսությունները դեռևս չեն ընդունվել մասնագիտական խորհուրդ՝ նախնական քննարկման։
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

Հայաստանի Հանրապետության կառավարության 08.08.1997թ. N 327 որոշմամբ հաստատված “Հայաստանի Հանրապետությունում գիտական աստիճանաշնորհման կանոնակարգ”-ը հիմնականում հնարավորություն է տալիս գիտական աստիճանաշնորհման համակարգի աշխատանքները կազմակերպելուն:

          Սակայն Հայաստանի Հանրապետությունում, ինչպես նաև օտարերկրյա պետություններում գիտական աստիճանների հայցման ատենախոսությունների պաշտպանությունների քանակի նկատվող աճի պայմաններում, ինչպես նաև գիտական աստիճաններ շնորհող մասնագիտական խորհուրդների ստեղծման և վերակազմավորման գործընթացում անհարկի դժվարությունները հաղթահարելու և աշխատանքն առավել արդյունավետ կազմակերպելու համար, ինչպես նաև գործընթացի թափանցիկությունն ապահովելու նպատակով և համաձայն տարբեր երկրներում աստիճանաշնորհման համակարգում իրականացված բարեփոխումների, անհրաժեշտ է կանոնակարգային պահանջների և որակավորման պետական չափանիշների հստակեցում, այդ թվում՝ որակավորման գործընթացի առանձին փուլերի (ատենախոսության թեմայի հաստատում, ատենախոսության նախնական քննարկում, ատենախոսության հիմնական արդյունքների և դրույթների հրատարակում) և գիտական աստիճաններ շնորհող մասնագիտական խորհուրդների անդամներին ներկայացվող որոշ քանակական չափանիշների սահմանում։ Նախագծում չափանիշերը ներկայացված են համապատասխան բաժիններում, ինչպես նաև` լրացված է վկայագրերի  համապատասխանեցման  կետը: 


Բացի դրանից, առաջարկվում է որակավորման քննություններից՝ հանել փիլիսոփայությունը, քանի որ 2010թ. բարձրագույն կրթության երկաստիճան համակարգին անցնելու  ավարտով, ինչպես նաև ասպիրանտուրայում կրթական բաղադրիչի ներդրմամբ այդ առարկան տարբեր մոտեցումներով դասավանդվում է և բակալավրիատում ու մագիստրատուրայում, և ասպիրանտուրայում.  հետևաբար որակավորման քննության անհրաժեշտություն չկա։ Դա հիմնավորվում է նաև այն փաստով, որ օտար երկրներում փիլիսոփայությունը որպես այդպիսինը որակավորման քննության բացակայությամբ։   

ՏԵՂԵԿԱՆՔ

Հայաստանի Հանրապետության կառավարության 08.08.1997թ. N 327 որոշմամբ հաստատված “Հայաստանի Հանրապետությունում գիտական աստիճանաշնորհման կանոնակարգ”-ում առաջարկվող փոփոխությունները և լրացումները չեն նախատեսում Հայաստանի Հանրապետության օրենքներում կամ Հայաստանի Հանրապետության կառավարության որոշումներով ընդունված այլ կանոնակարգերում և իրավական ակտերում փոփոխությունների կամ նոր իրավական ակտերի ընդունում։
ՏԵՂԵԿԱՆՔ

Հայաստանի Հանրապետության կառավարության 08.08.1997թ. N 327 որոշմամբ հաստատված “Հայաստանի Հանրապետությունում գիտական աստիճանաշնորհման կանոնակարգ”-ում առաջարկվող փոփոխությունները և լրացումները պետական բյուջեից լրացուցիչ ֆինանսական միջոցներ չեն պահանջում: Օտարերկրյա քաղաքացիների ատենախոսությունների պաշտպանությունների կազմակերպումը վճարովի հիմունքներով կարող է բերել եկամուտների ավելացում։
ՏԵՂԵԿԱՆՔ

<<Հայաստանի Հանրապետության կառավարության 1997 թ. օգոստոսի 8-ի հ. 327 որոշման մեջ փոփոխություններ կատարելու մասին>>  Հայաստանի Հանրապետության կառավարության որոշման նախագծի վերաբերյալ ՀՀ ֆինանսների նախարարության և ՀՀ արդարադատության նախարարության դիտողությունների մասին

	հ/հ
	Դիտողությունները և առաջարկությունները
	ՀՀ կրթության և գիտության նախարարության կարծիքը

	ՀՀ ֆինանսների նախարարություն

	1.
	Նախագծի վերնագիրը ան​հրա​ժեշտ է համա​պատասխա​նեց​նել “Իրավական ակ​​​​տերի մա​սին” ՀՀ օրենքի 40-րդ հոդ​վածի 3-րդ մասի պահանջին, համաձայն որի իրավական ակտի վերնագիրը  գրվում է մեծատառերով:
	Դիտողությունն ընդունված է։

	2.
	Նախագիծը անհրաժեշտ է համա​րակալել` հիմք ընդունելով “Իրա​վա​կան ակտերի մասին” ՀՀ օրեն​քի 41-րդ հոդվածի 4-րդ մասի պա​հանջը:
	Դիտողությունն ընդունված է։



	3.
	Անհասկանալի է Նախագծի 1-ին կետի 1-ին ենթակետի 5-րդ պար​բե​րությունում նշված “վճա​րովի հիմունքով” արտահայտությունը: Եթե խոսքը գնում է նրա մասին, որ օտար​երկրյա քաղաքացիների ատենախոսության պաշտպա​նու​թյան հետ կապված ծախսերը չպետք է փոխհատուցվի ՀՀ պե​տա​կան բյուջեից, ապա անհրա​ժեշտ է Նախագծում պարզապես նշել, որ այդ ծախսերը կատարելու են հենց իրենք` օտարերկրյա քաղաքացիները: 
	Վճարել կարող է ոչ միայն հայցորդը, այլ նաև այն կազմակերպությունը, որտեղ նա ասպիրանտ է կամ հայցորդ: Հետևաբար նախագծի ձևակերպումը հարկ է պահպանել։

	4.
	Նախագծի 1-ին կետի 1-ին ենթա​կետի 7-րդ պարբերությունում նշ​ված է, որ “Հայաստանի Հանրա​պետության կառավարության 1997թ. օ​գոստոսի 8-ի N 327 որոշ​ման 31-րդ կետում  “8-րդ” բառից հետո լրա​ցնել “10-րդ և 11-րդ” բառերը: Վերը նշվածի կապակցությամբ հայտ​նում ենք, որ Որոշման 31-րդ կետում “8-րդ”  բառ չկա: 
	Խոսքը 31-րդ կետի 2-րդ պարբերության մասին է, որտեղ <<8-րդ >> բառ կա։

	5.
	Առաջարկում ենք Նախագծով նախատեսել անցումային դրույթներ…
	Ընդհանուր առմամբ նախա​գիծը անցումային դրույթներ չի նախատեսում, բացի 1.2) կետի, որի մասին կատարվել է լրացում առանձին կետով։ 

	ՀՀ արդարադատության նախարարություն

	1.
	Նախագծի 1-ին կետի 1-ին ենթակետում անհրաժեշտ է հստակեցնել, թե որ կազմակերպության մասին է խոսքը գնում
	Դիտողությունն ընդունված է. ավելացվել է <<գիտական>> բառը



	2. 
	Նախագծի 1-ին կետի 2-րդ ենթակետից անհրաժեշտ է հանել <<օտարերկրյա պետություններում տպագրվող գրախոսվող և հղման աղբյուրներում ընդգրկված գիտական հրատարություններում>> գիտական հոդված ունենալու պահանջը
	Դիտողությունն ընդունված է մասամբ. հանված են << հղման աղբյուրներում ընդգրկված>> բառերը։

	3. 
	Նախագծի 2-րդ կետում անհրաժեշտ է հստակեցնել <<1.2)>> կետի համարակալումը։
	Դիտողությունն ընդունված է։











